
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՀԱՏԿԱՑՆԵԼՈՒ ՄԱՍԻՆ

          Հիմք ընդունելով Հայաստանի Հանրապետության քաղաքացիական օրենսգրքի 685-րդ հոդվածով, «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ մասի և Հայաստանի Հանրապետության կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 5-րդ կետով սահմանված դրույթները` Հայաստանի Հանրապետության կառավարությունը  ո ր ո շ ու մ է.


1. Երևան քաղաքի Վ. Վաղարշյան 24 հասցեում գտնվող շենքի նկուղային հարկից 508.5 քառ.մետր մակերեսով տարածքը /այսուհետ՝ տարածք/ հետ վերցնել «Երևանի Ալ. Շիրվանզադեի անվան հ. 21 հիմնական դպրոց» պետական ոչ առևտրային կազմակերպությունից և 15 /տասնհիգ/ տարի ժամկետով, անհատույց օգտագործման իրավունքով հանձնել Հայաստանի «Այկիդո Այկիկայ ֆեդերացիա» հասարակական կազմակերպությանը /այսուհետ՝ Կազմակերպություն/` իր կողմից ներկայացված ծրագրով նախատեսված աշխատանքների իրականացման նպատակով:

2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո, երկամսյա ժամկետում, Կազմակերպության հետ կնքել սույն որոշման 1-ին կետում նշված տարածքի անհատույց օգտագործման մասին պայմանագիր /այսուհետ` պայմանագիր/` պայմանագրում նախատեսելով, որ. 


1) Կազմակերպությունը պարտավոր է սույն որոշման 1-ին կետում նշված տարածքի կապիտալ վերանորոգման և ժամանակակից սպորտային գույքով ապահովելու համար առաջին հինգ տարում կատարել 10 մլն. ՀՀ դրամի ներդրումներ՝ յուրաքանչյուր տարի հավասարաչափ,

2) սույն որոշման 2-րդ կետի 1-ին ենթակետով սահմանված ներդրումային պարտավորությունները չկատարելու կամ մասամբ կատարելու, կամ ժամկետում չկատարելու դեպքում պայմանագիրը ենթակա է լուծման, 

3) ինչպես բաժանելի, այնպես էլ անբաժանելի ներդրումները ենթակա չեն վերադարձման,

3. Սահմանել, որ պայմանագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին: 

	
	Իրավական ակտի հիմնավորումը 
/«Անհատույց օգտագործման իրավունքով տարածք հատկացնելու մասին»                   
  ՀՀ կառավարության որոշման նախագիծ/

	1. 
	Անհրաժեշտություն

	
	         Հայաստանի Այկիդո Այկիկայ ֆեդերացիան հասարակական մարզական կազմակերպություն է, որը զբաղվում է Հայաստանում ճապոնական այկիդո մարտարվեստի և առողջ ապրելակերպի գաղափարների տարածմամբ և զարգացմամբ: Հայաստանում մարզաձևով մարզվում են չորսից մինչև հիսունհինգ տարեկան 215 մարզիկ, այդ թվում՝ 1-ից մինչև 4-րդ դան  սև գոտի տասներեք մարզիկ, սակայն ֆեդերացիան մինչ օրս չունի իր մարզադահլիճը, ինչի հետևանքով պարապմունքներն անցկացվում են դահլիճներում, որոնք նախատեսված են այլ սպորտաձևերի համար և այկիդոյին համապատասխան պայմաններ չունեն:

Ֆեդերացիան ունի միջազգային ճանաչում, մշտապես հրավիրվում և մասնակցում է Ճապոնիայում և այլ երկրներում անցկացվող սեմինարներին և փառատոններին։ Անցած տարի Հայաստանի Հանրապետությունում Ճապոնիայի դեսպանատունը Հայաստանի Այկիդո այկիկայ ֆեդարացիային հայ-ճապոնական կապերի զարգացման համար պարգևատրեց հատուկ պատվոգրով: 

2011 թվականից սկսած միջազգային սեմինար պարապմունքներ անցկացնելու և մարզիկներից սև գոտու քննություններ ընդունելու նպատակով Հայաստան է այցելում Այկիդո այկիկայ համաշխարհային ֆեդերացիայի գլխավոր քարտուղար սև գոտի 7–րդ դան, շիխան Շիգեռու Սուգավարան, որի հետ պայմանավորվածություն է ձեռք բերվել այդ այցելությունների շարունակական լինելու վերաբերյալ: 

          Նշված սեմինարներին մասնակցելու նպատակով տարբեր երկրներից Հայաստան են ժամանում ավելի քան երեսուն մարզիկներ, սակայն մասնակցել ցանկացողների  թիվը շատ ավելի մեծ է: Համապատասխան պայմանների բարելավման դեպքում հնարավորություն կընձեռնվի ընդունել ավելի մեծ քանակությամբ պատվիրակների, ինչը թե՛ ֆինանսական, թե՛ ճանաչողական առումով շահեկան կլինի նաև մեր պետության համար:              

    Մարզաձևի զարգացման ծրագրերն առավել արդյունավետ իրականացնելու համար Ֆեդերացիան այսօր ունի համապատասխան տարածքի կարիք, ինչի նպատակով էլ շրջանառության մեջ է դրվել Երևան քաղաքի Վ. Վաղարշյան 24 հասցեում գտնվող շենքի նկուղային հարկից 508.5 քառ.մետր մակերեսով տարածքը 15 /տասնհիգ/ տարի ժամկետով, անհատույց օգտագործման իրավունքով Հայաստանի «Այկիդո Այկիկայ ֆեդերացիա» հասարակական կազմակերպությանը տրամադրելու  վերաբերյալ ՀՀ կառավարության համապատասխան որոշման նախագիծը:



	2.
	        Ընթացիկ իրավիճակը և խնդիրները

	
	         Բացի սաների մարտական և ֆիզիկական պատրաստվածությունը կատարելագործելու ուղղությամբ տարվող հիմնական աշխատանքից, ուշադրության կենտրոնում է պահվում նաև երեխաների հոգևոր դաստիարակությունը: Զորակոչային տարիքի պատանիների հետ տարվում են լրացուցիչ աշխատանքներ, որպեսզի նրանց ծառայության սկզբնական բարդ շրջանն անցնի առանց սթրեսների և, հետագայում նրանք ավելի որակյալ զինվորական ծառայություն իրականացնեն մեր բանակում: 

          Տարբեր մարտարվեստների տասնչորս հայաստանյան ֆեդերացիաների միջև ստորագրվել է համագործակցության հուշագիր և այդ հուշագրի շրջանակներում  08.12.2012թ. «Դինամո» ՄՀԿ-ի մարզադահլիճում «Ես եմ Հայրենիքիս զինվորը» խորագրով անցկացվեց մարտարվեստների փառատոն, որի ընթացքում ֆեդերացիան պարգևատրվեց ՀՀ պաշտպանության նախարարի կողմից:

       Միաժամանակ հարկ է նշել նաև, որ Երևան քաղաքի Վ. Վաղարշյան 24 հասցեում գտնվող շենքի նկուղային հարկից 508.5 քառ.մետր մակերեսով տարածքի կապիտալ վերանորոգման և ժամանակակից սպորտային գույքով ապահովելու համար Ֆեդերացիան պատրաստ է կատարել 10 մլն. դրամի ներդրումներ, ինչպես նաև նախատեսում է մարտարվեստով զբաղվել ցանկացող բարեգործական և սոցիալական ծրագրերում ընդգրկված, զոհված ազատամարտիկների ընտանիքների, սոցիալապես անապահով, ծնողազուրկ  երեխաների ուսուցումը անցկացնել անվճար:    

Նշված ծրագրերն առավել արդյունավետ իրականացնելու և մարզաձևի զարգացման համար Ֆեդերացիան այսօր ունի համապատասխան տարածքի կարիք, ինչի նպատակով էլ, առաջնորդվելով ՀՀ քաղաքացիական օրենսգրքի 685-րդ հոդվածով, «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 2-րդ մասով և ՀՀ կառավարության 17.02.2011թ. թիվ 304-Ն որոշմամբ հաստատված կարգի 5-րդ կետով սահմանված դրույթներով, մշակվել և շրջանառության մեջ է դրվել ՀՀ կառավարության նշված որոշման նախագիծը։



	3.
	Տվյալ բնագավառում իրականացվող քաղաքականությունը

	
	    Սկզբունքային փոփոխություններ չկան:

	4.
	Կարգավորման նպատակը և բնույթը

	
	    Նշված նախագծի ընդունմամբ Հայաստանի Այկիդո Այկիկայ ֆեդերացիան կապահովվի համապատասխան տարածքով:

	5.
	Նախագծի մշակման գործընթացում ներգրավված ինստիտուտները և անձինք

	
	    Նախագծի մշակմանը այլ ինստիտուտներ և անձինք չեն մասնակցել:

	6.
	Ակնկալվող արդյունքը

	
	    Հայաստանի «Այկիդո Այկիկայ ֆեդերացիա» հասարակական կազմակերպությանը` իր կողմից իրականացվող ծրագրերի կատարման համար անհրաժեշտ տարածքով ապահոովում:

	7. 
	Այլ տեղեկություններ

	
	        Չկան


	
	«Անհատույց օգտագործման իրավունքով տարածք հատկացնելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք


	1. 
	Այլ իրավական ակտերում փոփոխությունների և /կամ լրացումների անհրաժեշտությունը

	
	Չկա



	2.
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան




	
	Տեղեկանք հասարակության մասնակցության մասին


	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:




Տեղեկանք

«Անհատույց օգտագործման իրավունքով տարածք հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ

   «Անհատույց օգտագործման իրավունքով տարածք հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ
«Անհատույց օգտագործման իրավունքով տարածք հատկացնելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        

թիվ 1/4.5-1/6061-13

06.05.2013թ.

ՀՀ ԿԱ անշարժ գույքի կադաստրի պետական կոմիտե 

թիվ Ե/7.2/2781-13

07.05.2013թ.

Երևանի քաղաքապետարան

      թիվ 01/7-25703-Հ

08.05.2013թ.

ՀՀ կրթության և գիտության նախարարություն

թիվ 01/12.2/4505-13

02.05.2013թ.

ՀՀ արդարադատության նախարարություն

թիվ 01/2850-13

22.05.2013թ.
	1. Որոշման նախագծի վերաբերյալ առաջարկություններ և առարկություններ չկան:

1. Որոշման նախագծի վերաբերյալ առաջարկություններ և առարկություններ չկան:

1. Որոշման նախագծի վերաբերյալ առաջարկություններ և առարկություններ չկան:

1. Որոշման նախագծի վերաբերյալ առաջարկություններ և առարկություններ չկան

1. Որոշման նախագծի վերաբերյալ առաջարկություններ և առարկություններ չկան


	
	




















